
Engraziament

Ils numerus mussaments d’attaschadadad e condolientscha
che nus havein astgau retscheiver pil cumiau da nossa
cara mumma, tatta e basatta

Barla Capaul-Capaul
26-8-1913 – 3-9-2010

han commuentau nus profundamein. Nus engraziein da cor persuenter.

En special engraziein nus:
– al miedi da casa dr. med. Gian Bundi per la tgira medicinala;
– a Sur Jacek Kubica per il bi survertsch divin funeral;
– agl organist Marcel Solèr ed alla calustra Giuliana.

Medemamein engraziein nus per las numerusas condolientschas, las bialas fluras e per
donaziuns per s. messas e flurs.
In grond Dieus paghi a tut quels che han purtau ed accumpignau la cara defuncta alla fossa.

Ella ruaussi en pasch.

Inauguraziun dal nov auditori
dal Plantahof a Landquart

■ (cp) Sonda, ils 2 d’october 2010 ha
lieu l’inauguraziun uffiziala dal nov
auditori sin l’areal dal center da fur-
maziun e cussegliaziun agricula CFCA
Plantahof a Landquart, e quai a cha-
schun dal di da las portas avertas dal
Plantahof. Las visitadras ed ils visita-
ders pon ir a guardar l’auditori a partir
da las 11.00. Il Plantahof vegn manà sco
manaschi certifitgà ISO cun ina incarica
da prestaziun e cun in preventiv global
ed el giauda ina stima che tanscha lunsch
sur il cunfin dal chantun ora. Cunzunt
las allevaturas ed ils allevaturs d’animals
sco er las possessuras ed ils possessurs da
muaglia da l’entira Svizra e da l’exteriur
germanofon apprezieschan la tradiziun
da porscher seminaris da furmaziun sup-
plementara, da far experiments pratics
innovativs e da tgirar ina tratga da mu-
vel d’auta qualitad. Ma er la scolaziun da
pura resp. da pur che vegn purschida va-
la sin plaun naziunal sco moderna, varia-
da e pretensiusa.

Per restar in center da scolaziun do-
minant e per pudair dumagnar l’affluen-
za creschenta da clientas e da clients han
ins sentì dapi in tschert temp il basegn

da construir in nov auditori. Grazia ad
ina donaziun generusa d’ina fundaziun
privata ha quest project da construcziun
pudì vegnir lantschà l’atun 2008. Ins ha
organisà ina concurrenza da projects
tranter set architects grischuns enconu-
schents. L’auditori na duai betg vegnir
duvrà per la scolaziun da basa, mabain
en emprima lingia per la furmaziun sup-
plementara e per la transmissiun d’in-
furmaziuns per las famiglias da purs
activas dal Grischun e dals chantuns vi-
schins.

Differentas utilisaziuns èn pussaivlas
Suenter avair sviluppà intensivamain il
project da l’architect Valerio Olgiati da
Flem e suenter l’avair planisà en il decurs
da l’onn 2009 è quel project vegnì reali-
sà entaifer in onn. Il cubus cun sias cle-
ras conturas ed en colur d’antracit sco er
cun ses tetg pregnant ad in’ala è plazzà en
ina moda clera e definescha da nov la
plazza davant l’entrada principala e da-
vant la mensa. El permetta differentas
utilisaziuns novas per occurrenzas publi-
cas davant il Plantahof. En ses intern im-
pressiuneschan las proporziuns spazialas

extraordinarias e la qualitad atmosferica.
Il nov auditori permetta in’utilisaziun
multifuncziunala per 130 fin 180 parti-
cipantas e participants. Ultra da sia uti-
lisaziun classica sco auditori è el er adat-
tà per seminaris, per dietas e per discus-
siuns al podium.

Investiziuns da 2,75 milliuns
Ils custs calculads da 2,75 milliuns francs
han pudì vegnir resguardads. Grazia a la
donaziun generusa da 2 milliuns francs
sto il chantun anc surpigliar custs da
0,75 milliuns francs. La collavuraziun
conscienziusa ed orientada a la finamira
da tut las parts participadas ha pussibili-
tà in andament speditiv, resguardond la
qualitad, ils custs ed ils termins.

L’inauguraziun uffiziala dal nov audi-
tori ha lieu sonda, ils 2 d’october 2010
en il rom dal di da las portas avertas dal
Plantahof. Las visitadras ed ils visitaders
dal di da las portas avertas dal Plantahof
pon ir a guardar l’auditori a partir da las
11.00. Plinavant vegn Valerio Olgiati a
tegnair in referat en il nov auditori duas
emnas pli tard, e quai sonda, ils 16
d’october 2010 a las 17.00.

Las DVDs «La Tevletta» e «La Tabletta»
Publicaziuns SRR

■ (cp) La retscha «Cudeschs digitals» da
nossa fibla è ussa cumpletta. Suenter che
«Mia Fibla»(sursilvan) è cumparida il de-
cember 2007, «La Fibla» (surmiran) la
stad 2009, vegnan ussa era «La Tevletta»
(puter) e «La Tabletta» (vallader) en fur-
ma digitala sin fiera.

Persvadida da la gronda valur da
quest’ovra, aveva l’Uniun dals Grischs
procurà il 1984 per in’ediziun revedida
ed adattada a l’ortografia actuala e cun
ina successiun per part differenta a l’ori-
ginala. Malgrà ch’ins po anc oz cumprar
las versiuns restampadas, ha l’Institut dal
DRG decidì d’edir tuttina la versiun ori-
ginala en furma digitala per cumplettar
uschia sia retscha da «Cudeschs digitals»
da nossa fibla cun agiuntar mintgamai in
pitschen excurs en l’istorgia dals em-
prims cudeschs da leger per las regiuns.
Artur Caflisch (1893–1971), scolast e
poet ladin, ha concepì e scrit la versiun
originala rumantscha «La Tevletta» en
puter e l’artist Philipp Arlen (1876–
1944) ha fatg las illustraziuns. Quest cu-
desch per l’emprima classa è cumparì per
l’emprima giada l’onn 1932. Las DVDs
cuntegnan mintgamai las 78 paginas da
«La Tevletta», resp. da «La Tabletta», en
singuls maletgs cun in’auta resoluziun,
l’Intraguidamaint da l’autur Artur Ca-
flisch, il Pream da l’ediziun revaisa da
l’Uniun dals Grischs, in document PDF
en bassa resoluziun ed er in pitschen ex-
curs en l’istorgia dals emprims cudeschs
da leger per l’Engiadina. Vus pudais

stampar quellas paginas per adiever pri-
vat. Il dretg da tut las ulteriuras applica-
ziuns pussaivlas resta dentant tar l’Insti-
tut dal DRG.

Las DVDs «La Tevletta» e «La Tabletta» pon ins
retrair directamain da l’Institut dal DRG per
CHF 50.– al toc.

